
Annotatsiya: Maqolada kreativlikni o‘rganish va tushunishga bo‘lgan tizimli yondashuvlar, 
kreativlikning rivojlanishiga ta’sir qiluvchi omillar va tadqiqotchilarning asarlarida kreativlik 
tushunchalarining mohiyati ko‘rsatib o‘tilgan.

Kalit so‘zlar: kreativlik, fikr, intellektual ijod, divergent fikrlash, intellektaual faollik, 
intellektual iqtidorlilik, sezgirlik.

Bizga tizimli yondashuv yaqinroq, chunki u kreativlikning rivojlanishiga ta’sir 
qiluvchi barcha tashqi omillarning ko‘p sonli ekanligini e’tiborga oladi hamda 
kasbiy-professional xususiyatlar va ularning kreativlikdagi aks etishini hisobga olish 
imkonini beradi.

Bitta hodisa – fenomenning o‘zi haqida fikr yuritib, mualliflar kreativlikning ta’rifiga 
yangidan yangi fikr, xislatlarni qo‘shishadi va mamlakatimiz tadqiqotchilarining 
asarlarida kreativlik quyidagilar sifatida o‘rganiladi:

•  ijod(korlik)ka bo‘lgan qobiliyat;
•  intellektual ijod(korlik);
•  qaysi bir yangi, boshqalarga o‘xshamagan/original narsa;
•  uzoqlashtirilgan assotsiatsiyalar;
•  yaxlit tizimni qayta strukturalashtirish (qayta tuzish);
•  axborotni g‘ayrioddiy tarzda kodlash;
•  divergent fikrlash;
•  shaxsning ichki nizolarining natijasi (yoki nizolarning yo‘qligi);
•  allaqachon mavjud bilimlarning chegarasidan chetga chiqish;
• muammoli vaziyatni tez yechish imkonini beradigan noan’anaviy fikrlash va 

boshq.
Biz tadqiqotimizda kreativlikni ijod(korlik)ga bo‘lgan qobiliyat deb qaraydigan 

mualliflar bilan hamfikrmiz, shuningdek, kreativlikni uning fikrlashning (fikrlarning) 
boshqalarga o‘xshamasligi va mavhumlashtirilgan assotsiatsiyalarni ishlab 
chiqarishda namoyon bo‘ladigan divergent tarkibiy qismini hisobga olgan holda 
o‘rganish ham, ayniqsa, muhim deb hisoblaymiz [1. С. 86].

Kreativlikni tadqiq qilishga bag‘ishlangan bunday asarlarda ko‘pchilik olimlar 
kreativlik va intellekt, aql-zakovatning darajasi orasidagi yaqin aloqani ta’kidlashgan. 

Olima D.B. Bogoyavlenskayaning nuqtayi nazariga ko‘ra, ijod(korlik) intellektual 
faollikning eng yuksak shakli, intellektual tashabbus xizmat qiladigan eng muhim 
sifat tavsifi hisoblanadi [2 С. 201]. Olima kreativlikka berilgan vazifa chegarasidan 
tashqariga chiqishga intilishda namoyon bo‘ladigan vaziyatli stimul berilmagan 
faollik deb qaraydi. D.B. Bogoyavlenskayaning fikriga ko‘ra, kreativlik faoliyat 
turidan qat’i nazar, barcha novatorlarga xos. Olimaning fikricha, uning o‘zi integral 
hosila deb tushunadigan intellektual faollik, tizimning intellektual va motivatsion 
komponentlarining protsessual o‘zaro faoliyati ularning birligida aks ettiriladigan 
yaxlit shaxsning xossasi bo‘lib, u shaxsning vaziyat-stimul berilmagan mahsuldor 
faoliyatga bo‘lgan qobiliyatini ta’minlaydi [3. С. 45].

Biroq ushbu ko‘rsatkichlarning bog‘liqligi barcha holatlarda ham kuzatilmaganligi 
tufayli ularni bir-biridan farqlash va intellektual iqtidorlilik hamda ijodiy iqtidorlilik 
va mahsuldorlikni tashxis qilishning alohida metodikalarini yaratish zarurati 
paydo bo‘ladi. So‘nggi zikr etilgan tushunchaga kreativlik koeffitsienti (IQ) nomi 
berilgan[4. С. 165].

Olim V.N. Drujinin kreativ va intellekt tushunchalariga nisbatan uchta asosiy 
yondashuvlarni ajratib ko‘rsatadi: 

1.  Kreativlik alohida hodisa sifatida mavjud emas. Birinchi navbatda motivatsiya 
(rag‘batlanganlik), qadriyatlar, shaxsiy xislatlar (A.A. Olox, A. Maslou va boshqalar) 
hamda intellektual iqtidorlilik shaxsning ijodiy faolligining zarur shartlari 
hisoblanadi [5. С. 75]. Kognitiv iqtidorlilik, muammolarga sezgirlik (sezuvchanlik), 
nomuayyan va murakkab vaziyatlarda mustaqillik ijodkor shaxsning asosiy tavsiflari 
xarakteristikalari hisoblanadi.

2. Kreativlikka intellektga bog‘liq bo‘lmagan mustaqil omil sifatida qaraladi 
(J. Gilford, K. Teylor, Ya.A. Ponomaryov). Ya’ni intellekt darajasi va kreativlik darajasi 
orasidagi korrelyatsiya unchalik jiddiy emas[6. С. 89].

3.  Kreativlikning yuqori darajasi intellektning yuqori darajasini taqozo etadi va 
aksincha. Ijodiy jarayon psixik faoliyatning alohida o‘ziga xos shakli sifatida mavjud 
emas. Intellekt sohasidagi deyarli barcha mutaxassislar ushba nazariya tarafdorlari 
[12. С. 74] (G.Yu. Ayzenk, R. Sternberg va boshqalar).

O‘z tadqiqotimizda biz Ye. Torrensning intellektual chegara nazariyasiga rioya 
qilamiz: agar IQ–115-120 dan past bo‘lsa, intellekt va kreativlik to‘g ‘ridan to‘g‘ri 
bir-biriga bog‘liq, IQ 120 dan yuqori bo‘lgan holda kreativlik va intellektning o‘zaro 
aloqasi yo‘q, ya’ni intellekti past kreativ odamlar yo‘q, biroq kreativlik darajasi past 
intellektual odamlar bor[7. С. 78].

Kreativlikni rivojlantirish masalasi borasida ushbu muammoga 3 xil yondashuv 
mavjud:

1)  genetik. Unga ko‘ra, kreativlikning hal qiluvchi omili irsiylik hisoblanadi (irsiylik 
kreativlikning hal qiluvchi omili sanaladi);

2)  muhitga asoslanish. Bu yondashuv vakillari tashqi shart-sharoitlarni psixik 
xususiyatlarning rivojlanishining hal qiluvchi omili deb hisoblaydilar;

3)  genotip – muhitning o‘zaro faoliyati yondashuvi.

Olim Drujininning fikriga ko‘ra, mikromuhitning xulq-atvorni tartibga solishning 
past darajasi, kreativ xulq-atvor namunalarining predmetli-axborot jihatdan 
boyitilganligi va berilganligi kabi parametrlarning birga kelishi kreativlikning 
rivojlanishiga yordam beradi [8. С. 96].

Biz olimlar V.A. Klaktyonin va L.S. Podimov bilan kreativlikning rivojlanishiga 
individning shaxsiy xususiyatlari, uning emotsional va motivatsion omillari katta 
ta’sir ko‘rsatadi, degan fikrlariga to‘la qo‘shilamiz [9. С. 5].

Ko‘pchilik tadqiqotchilarning fikricha, maktabgacha katta yosh (maktab yoshiga 
yetmagan 5-6 yosh) kreativlikning rivojlanishi (rivojlantirilishi) uchun sensitiv 
davri hisoblanadi, chunki bola narsalarga o‘ta sodda munosabat bilan qarashni 
yo‘qotgani yo‘q va unda sodir bo‘layotgan hamma narsalarga nisbatan o‘z nuqtayi 
nazari bor. Biroq bu kreativlikni talabalik yoshida rivojlantirish imkoniyatini inkor 
etmaydi [10. С. 85]. “Ixtisoslashtirilgan” (maxsus) kreativlikni inson faoliyatining 
kasbiy sohasi bilan bog‘liq ijodga bo‘lgan qobiliyatni shakllantirish talabalik 
yoshida kreativlikni rivojlantirishning o‘ziga xos xususiyati hisoblanadi. Bu davrda 
“professional” namunada oila a’zolari va tengdoshlar tomonidan qo‘llab-quvvatlash 
katta rol o‘ynaydi[11. С. 56]. O‘z taqlid qilish nuqtayi nazarini inkor qilish va sobiq 
idealga nisbatan salbiy munosabatda bo‘lish ushbu bosqichning yakuni hisoblanadi. 
Individ taqlid bosqichida bir umrga qolib ketadi yoxud boshqalarga o‘xshamagan, 
original ijodkorlikka o‘tadi.

